
Croeso i gylchlythyr misol Prosiect Monitro Cydraddoldeb Cleifion GIG 
Cymru. Nod y Prosiect yw datblygu gallu sefydliadau GIG Cymru i gasglu a 
defnyddio data ar darddiad ethnig, rhyw, oedran, anabledd, crefydd, iaith a 
thueddiad rhywiol eu cleifion, i wella canlyniadau ar gyfer holl gleifion GIG 
Cymru. 
 
Cynlluniwyd y cylchlythyr hwn yn bennaf ar gyfer staff GIG Cymru, ond mae 
ar gael i bawb. Mae croeso i chi roi copi  i gydweithwyr, neu ddefnyddio 
unrhyw ran ohono yn eich briffiau, mewnrwydydd neu gylchlythyron eich 
hun. 
 

MAE’N YSBRYDOLIAETH! 
 
Pan ddaw i roi sylw i fanylion mewn monitro cydraddoldeb, mae Jonathon Meredith o 
Ymddiriedolaeth GIG Gofal Iechyd Gwent yn fodel rôl i ni gyd. 
 
Yn ôl yn Archwiliad Ansawdd Data Hydref 2004, dechreuodd Jonathon, gydag anogaeth ei 
reolydd Jane Griffiths, ar gynllun peilot estynedig monitro ethnigrwydd mewn llond dwrn o 
glinigau allgleifion yn Ysbyty Brenhinol Gwent. Gweithiodd yn galed i ennill hyder staff clinig, a 
chafodd ofnau cynnar y byddai’r broses casglu data yn cymryd gormod o amser eu chwalu 
mewn dim o dro. 
 
Bu Jonathon yn bersonol yn hyfforddi staff allglaf, dylunio ffurflen monitro a thaflen cleifion, a 
hyd yn oed dreulio amser yn eistedd mewn clinigau i arsylwi llifau cleifion a chael gwared ag 
unrhyw rwystrau posibl. 
 
Dynododd Jonathon a Florinda Hall, y Rheolydd Cyswllt Cleifion, eu hunain fel yr un pwynt 
cyswllt ar gyfer staff a chleifion i drafod pryderon am gasglu data tarddiad ethnig. Dros y 
flwyddyn bu’n rhaid iddynt ddelio gyda chyfanswm mawreddog o dair problem. 
 
Yn ystod 2005 cynyddodd y nifer o glinigau yn cymryd rhan i’w lefel bresennol o 25 clinig yn 
ardal yr Ymddiriedolaeth. Mae clinigau’n anfon y data y maent wedi eu casglu at Jonathon bob 
wythnos, ac fel ar 3 Mai 2006 mae’r Ymddiriedolaeth wedi casglu cofnodion tarddiad ethnig ar 
gyfer 76,731 o gleifion. Y cam nesaf fydd dod â gwasanaethau iechyd meddwl a mamolaeth 
Gwent i’r rhestr gynyddol o gyfarwyddiaethau sy’n monitro. 
 
Rwyt yn ysbrydoliaeth i bab ohonom Jonathon – dal ati! 
 

 



 
Y DDYLETSWYDD CYDRADDOLDEB ANABLEDD – A CHI  
 
Mae Dyletswydd Cydraddoldeb Anabledd newydd y sector cyhoeddus yn ei gwneud yn ofynnol i 
sefydliadau GIG Cymru gyhoeddi Cynlluniau Cydraddoldeb Anabledd erbyn 9 Rhagfyr 2006. 
 
Mae’r Ddyletswydd Cydraddoldeb Anabledd yn debyg mewn rhai ffyrdd i’r ddyletswydd 
cydraddoldeb hiliol, ond mae’n dodi mwy o bwyslais ar gynnwys pobl anabl. Ym maes “Casglu 
Gwybodaeth”, bydd hyn yn rhoi cyfle rhagorol i ni ganfod pa fath o wybodaeth y mae pobl anabl 
ledled Cymru angen i ni ei chasglu i wella cydraddoldeb canlyniad i’n holl gleifion. 
 
Mae’r tîm Prosiect yn cydweithio’n agos gyda’r Comisiwn Hawliau Anabledd, ac mae’n cydlynu 
gweithdai ar Gasglu Gwybodaeth mewn dwy gynhadledd ranbarthol a drefnwyd ar y cyd gan y 
Comisiwn Hawliau Anabledd a’r Ganolfan ar gyfer Cydraddoldeb a Hawliau Dynol (CEHR). 
Cynhaliwyd y cyntaf yn Aberafan ar 9 Mai, a chynhelir yr ail yng Ngogledd Cymru ar 24 Mai. 
 
Bydd cylchlythyr Mehefin yn rhoi adborth ar ganlyniadau’r cynadleddau. Mae croeso i unrhyw 
sefydliad GIG sy’n dymuno gwybod sut y bydd y Ddyletswydd yn effeithio arnynt i gysylltu â 
Paul Keeping. Bydd yn neilltuol o falch o helpu gydag ymholiadau am gasglu gwybodaeth neu i 
drosglwyddo unrhyw gwestiynau eraill i gydweithwyr yn CEHR. 
 
 

MWY O YMDDIRIEDOLAETHAU YN CYMRYD RHAN 
 
Mae mwy o Ymddiriedolaethau yn gwneud cynnydd da i roi casglu gwybodaeth tarddiad ethnig 
cleifion yn y brif ffrwd. 
 
Bydd Bro Morgannwg a Gwent yn cynnal cyfarfodydd cynllunio'r mis hwn - gan gynnwys staff 
uwch o bob cyfarwyddiaeth. Ym Mro Morgannwg caiff y gwaith ei arwain ar y cyd gan Shelagh 
Lloyd Jones, y Dirprwy Brif Weithredydd, a Vicky Franklin, Cyfarwyddydd Nyrsio. Carole 
Shillabeer, Cyfarwyddydd Nhrysio Cysylltiol, fydd yn arwain yng Ngwent. 
 
Sefydlodd Sir Benfro a Derwen grŵp tasg a gorffen ym mis Mawrth - a gydlynwyd gan Lisa 
Gostling, gyda chymeradwyaeth Caroline Oakley Cyfarwyddydd Nyrsio. Mae’r Ymddiriedolaeth 
yn cynnal hyfforddiant mewn monitro cydraddoldeb ym Mehefin a Gorffennaf. 
 
Bwrdd Iechyd Lleol Powys yw’r unig Fwrdd Iechyd Lleol ym Mlaenau Gwent sy’n darparu 
gwasanaethau gofal eilaidd yn uniongyrchol, ac mae wedi trefnu i reolwyr fynychu sesiwn 
hyfforddiant monitro cydraddoldeb ar 26 Mai, i’w helpu i ddynodi anghenion hyfforddiant pellach 
eu staff. 
 
Mae Ymddiriedolaethau Gogledd Ddwyrain Cymru a Conwy a Sir Ddinbych hefyd yn 
cynllunio hyfforddiant ar gyfer diwedd Mai. Bydd Conwy a Sir Ddinbych yn defnyddio’r sesiwn i 
gynnwys staff allglaf a gollodd hyfforddiant yn gynharach yn y flwyddyn. Mae Ymddiriedolaeth 
Gogledd Ddwyrain Cymru yn hyfforddi chwiorydd ward a fydd yn rhaeadru’r hyfforddiant i 
nyrsus mewn ysbytai cymunedol a ward mynediad. 
 
Mae Ymddiriedolaeth Sir Gaerfyrddin yn gwneud cynnydd da - mae gwasanaethau 
bydwreigiaeth yn awr yn mewnbynnu data ethnigrwydd ar system gwybodaeth “Myrddin” yr 
Ymddiriedolaeth, ac mae Allgleifion yn gobeithio hyfforddi staff yn gynnar yr haf hwn cyn peilot 
tri-mis yn ystod yr hydref. 
 



HELO CERI! 
 
Croeso i Ceri, sydd wedi ymuno yn ddiweddar ag Ymddiriedolaeth GIG Felindre fel Rheolydd 
Amrywiaeth a Chydraddoldeb. Mae Ceri wedi gwneud gwaith clodwiw fel Swyddog 
Cydraddoldeb gyda  Chyngor Caerdydd yn flaenorol, a bydd yn awr yn cynnig ei sgiliau i’r 
sector iechyd. 
 
Mae Ceri eisoes wedi cwrdd â Paul Keeping, a’i gyflwyno i Jo Coles, cyfarwyddydd 
anweithredol yr Ymddiriedolaeth sy’n arwain ar faterion cydraddoldeb. Bydd Grŵp Amrywiaeth a 
Chydraddoldeb yr Ymddiriedolaeth yn mynd i’r afael â sut i roi data cydraddoldeb y cleifion ym 
mhrif ffrwd ei wasanaethau amrywiol, sy’n cwmpasu amrediad o arbenigaethau clinigol ar draws 
Cymru. 
 

MONITRO ETHNIG MEWN GOFAL SYLFAENOL 
 
Mae Contract Gwasanaeth Meddygol Cyffredinol (GMS)  eleni yn torri tir newydd mewn monitro 
cydraddoldeb cleifion. 
 
Y datblygiad cyntaf yw creu pwynt yn y Fframwaith Ansawdd a Chanlyniadau (QOF) ar gyfer 
practisau meddygon teulu  sy’n casglu data tarddiad ethnig gan 100% o gleifion yn cofrestru i’w 
practis yn ystod y flwyddyn. Er bod trosiant blynyddol cleifion yn gymharol isel (tua 5% y 
flwyddyn), mae hyn yn sylfaen i ni adeiladu arno. 
 
Cafodd tri Gwasanaeth Estynedig Cyfarwyddiedig (DES) am anabledd eu cyflwyno hefyd ar sail 
Cymru’n unig eleni. Mae’r rhain yn cynnwys: 
 

• Bydd practisau meddygon teulu yn datblygu a chynnal cofrestr o gleifion ar eu rhestr 
sydd ar gofrestr y gwasanaethau cymdeithasol ar gyfer anableddau dysgu. Bydd y 
cleifion hyn yn derbyn gwiriad iechyd blynyddol, a chaiff manylion y gwiriad hwn ei 
integreiddio i’w record cleifion. 

• Bydd practisau meddygon teulu yn cynhyrchu Adroddiad Salwch Meddwl Meddygfa sy’n 
adeiladu ar yr wybodaeth glinigol a gasglwyd gan y timau iechyd meddwl lleol, a chryfhau 
rhaglen gofal cleifion 

• Bydd DES Mynediad newydd yn cryfhau’r cynllun presennol gyda chynllun gweithredu 
naw pwynt i ateb anghenion mynediad pobl anabl, a datblygu prosesau a hyfforddiant i 
gynyddu gallu’r feddygfa i ddynodi ac ateb yr anghenion hynny. 

 
Mae’r DES hyn eto yn gamau pwysig tuag at brif ffrydio cydraddoldeb pobl anabl i helpu pobl 
anabl i sicrhau canlyniadau tecach yng Ngofal Sylfaenol GIG Cymru. 
 
Mae gwybodaeth bellach am DES ar gael o  www.wales.nhs.uk/gms 
 
 

Mae croeso i chi gysylltu â ni!  
Croesawn eich syniadau, awgrymiadau ac adborth arall! 

 
Paul Keeping, Rheolydd Prosiect Monitro Cydraddoldeb Cleifion, Canolfan GIG ar gyfer 
Cydraddoldeb a Hawliau Dynol, Tŷ Arloesi, Heol Pen-y-bont ar Ogwr, LLANHARAN CF72 9RP 
Ffôn 07815 578694. Ffacs 01443 233334 
e-bost paul.keeping@cehr.wales.nhs.uk gwe  www.wales.nhs.uk/equality (cliciwch ar fotwm 
coch “Monitro Cydraddoldeb Cleifion”) 


